
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

Аннотация. Темир йўл транспортида маҳаллийлаштиришни молиялаштириш механизмини 

токомиллаштириш бугунги куннинг долзарб масаласи бўлиб хизмат қилмоқда. Шу сабабдан мазкур 

Аннотация. Совершенствование механизма финансирования локализации на железнодорожном 
транспорте является актуальным вопросом на сегодняшний день. По этой причине мы провели 
комплексное исследование в рамках данного исследования. Разработаны выводы, предложения и 
практические рекомендации по актуальному вопросу совершенствования механизма финансирования 
локализации на железнодорожном транспорте. 

Ключевые слова: Железнодорожный транспорт, локализация, финансирования локализации, 
программа для локализации, политика импортозамещения, местного сырья, поддержка местных 
производителей. 

 
DOI: https://doi.org/10.47390/SPI1342V3SI5Y2023N11  

 

Кириш. Темир йўл транспортида маҳаллийлаштиришни молиялаштиришнинг 

иқтисодий моҳиятини янада аниқроқ тушунишимиз учун уни миллий иқтисод билан 

боғлаб тадқиқ этиш керак. Миллий маҳсулотларни ишлаб чиқариш, яъни импорт 

ўрнини босувчи маҳсулотлар ишлаб чиқарувчи маҳаллий ишлаб чиқарувчиларни 

қўллаб-қувватлаш бугунги куннинг долзарб масаласи бўлиб келмоқда.  

Маълумки, темир йўл транспортида маҳаллийлаштиришни молиялаштириш 

жараёни иқтисодиётни жадал ва барқарор ривожлантиришни таъминлаш, унинг ташқи 

омилларга боғлиқлигини камайтириш, ишлаб чиқариш жараёнларига янги, самарали 

технологияларни татбиқ қилишни жадаллаштириш, маҳаллий хом ашё ва ишлаб 

чиқариш ресурслардан кенг фойдаланиш, валюта маблағларидан тежамли ва оқилона 

фойдаланиш, шунингдек, янги иш жойларини яратиш имконини беради. 

Адабиётлар таҳлили ва методология. Ушбу тадқиқот иши мамлакатимизда 

темир йўл транспортида маҳаллийлаштиришни молиялаштириш механизмларини 

такомиллаштириш йўналишларига мувофиқ бажарилган. мамлакатимизда Темир йўл 

транспортида маҳаллийлаштиришни молиялаштиришни ривожлантириш, уни давлат 

томонидан тартибга солиш ва иқтисодий механизмларини такомиллаштиришнинг 

назарий-методологик асослари бўлиб хизмат қилади. 

Иқтисодиётни давлат томонидан тартибга солиниши ҳамда темир йўл 

транспортида маҳаллийлаштиришни молиялаштиришни ривожлантиришнинг назарий 

жиҳатдан хорижлик олимлардан В.К.Фалман, Д.Н.Зайсев, Б.А.Райзберк, Л.Ш.Лозовский, 

Е.Б.Стародубсева, Т.М.Калашникова ва бошқаларнинг илмий ишларида атрофлича 

таҳлил қилинган.  

Мамлакатимизда ишлаб чиқаришни маҳаллийлаштиришни назарий-амалий 

изланишлар асосида изчил ўрганилмоқда. Жумладан ушбу муаммолар Ўзбекистон 

олимлари Э.А.Ишмуҳамедов, М.С.Ковбосенко, Р.М.Салаватулин, Г.Н.Матчина, 

Т.И.Искандаров, Н.Қ.Бобохўжаев, О.А.Султонхўжаев, Р.Сайфулина, С.М.Мансуров, 

Т.Т.Топволдиев, Р.Р.Рахманов, Д.А.Мирханова ва бошқа иқтисодчи олимлар томонидан 

тадқиқ этилган. 

Умумлашган иқтисодий таҳлилий методика статистик-аналитик тизимли таҳлил 

қилиш, системали қиёсий таққослама таҳлил, иқтисодий математик моделлаштириш, 

гуруҳлаш ва эксперт баҳолаш, иқтисодий башорат услублари қўлланилди. 

Муҳокама. Дунё тарихида бир ярим асрдан кўпроқ вақтдан бери импорт ўрнини 

босиш стратегияси мамлакатлар иқтисодиётини ривожлантиришда амалий аҳамиятга 

эга бўлиб келмоқда. Аммо бу стратегиянинг мақсадга мувофиқлиги, унинг ютуқ ва 

камчиликлари ҳақида баҳслар давом этмоқда. Ривожланган мамлакатлар ташқи 

https://doi.org/10.47390/SPI1342V3SI5Y2023N11

иқтисодиётини кенгайтириш мақсадида ушбу стратегиядан воз кечишаётган бир 

вақтнинг ўзида, ривожланаётган мамлакатлар ташқи бозордан ички бозорни ҳимоя 

қилиш мақсадида импорт ўрнини босиш стратегиясини самарали 

фойдаланишмоқдалар.  

Импорт ўрнини босиш тушунчасининг моҳияти: 

1. Иқтисодиётда таркибий ўзгаришларни амалга ошириш учун 

шароитларнинг мавжудлиги, импорт ўрнини босиш фақат ички ва айрим холларда 

ташқи иқтисодий хусусиятга эга бўлган бўлиши мумкин. Импорт ўрнини босиш кўпинча 

давлат томонидан қўллаб-қувватлашнинг самарали тизимини шакллантиришни талаб 

қилади; 

2. Иқтисодий ривожланишдаги сифат ўзгаришларнинг самарадорлиги 

импорт ўрнини босувчи ишлаб чиқаришни ташкил этиш ва кенгайтиришга қаратилган 

чора-тадбирларнинг муваффақиятли амалга оширилиши маҳаллий ишлаб 

чиқарувчиларнинг рақобатбардошлигини амалга ошириш, иқтисодий тузилмаларни 

оптималлаштириш ва рационализация қилиш, шу жумладан эскирган саноатни сақлаб 

қолиш орқали аниқланади; 

3. Импорт ва маҳаллий ишлаб чиқаришни нисбатан ўзгаришига олиб келади. 

Импорт ўрнини босадиган стратегияни қўллаш тажрибаси шуни кўрсатадики, мамлакат 

ички бозорга олиб келинадиган импорт маҳсулотларни ўрнини босиш шунингдек, 

маҳаллий ишлаб чиқарувчиларни қўллаб-қувватлаш мақсадида импорт 

технологияларини кўпайишига олиб келиши мумкин. Натижада саноат ривожланади ва 

шунга мос равишда маҳсулотлар ишлаб чиқариш учун хом-ашё ва таркибий қисмларга 

бўлган талаб ортади; 

4. Мамлакатни иқтисодий ривожлантиришда инновацион йўлларини тарғиб 

қилиш, илғор ўсишни таъминлаш учун эса юқори технологияли ишлаб чиқариш 

соҳаларини ролини кучайтириш орқали нафақат саноатлаштиришга, балки энг юқори 

қўшимча қийматга эга бўлган миллий бозор учун янги маҳсулотлар яратишга асос бўлиб 

хизмат қилиши керак. Иқтисодиётнинг реал секторида илғор илмий ишланмалардан 

фойдаланиш тўпланган илмий ва техник камчиликларни бартараф этишга хизмат 

қилади; 

5. Маҳаллий рақобатбардош товарлар ишлаб чиқариш ҳажмининг ўсиш 

натижасида халқаро бозорда мамлакатнинг позицияси яхшилайди. Мамлакатлар 

ўртасида савдо-сотиқ шароитида Мамлакатга импорт қилинаётган маҳсулотларнинг 

нисбий баҳолари пасайишга олиб келади.   

Шундай қилиб, импорт ўрнини босиш назариясининг асосий характеристикаси 

мамлакатга кириб келаётган импорт қилинаётган маҳсулотларни таркибини 

маҳаллийлаштириш орқали иқтисодиётни саноатлаштиришдир. Ушбу назарияни 

амалга ошириш ички бозорда рақобатбардошликни ошириш мақсадида маҳаллий 

саноатнинг айрим тармоқларини ривожлантириш учун сунъий рағбатларни (солиқ ва 

божхона имтиёзлари) яратишни ўз ичига олади ва саноатни мамлакат ялпи ички 

маҳсулотдаги улушини оширишга хизмат қилади.  

Мамлакатимизда 2005 йилгача бўлган даврда маҳаллий хом ашё негизида 

буюмлар ва материаллар ишлаб чиқаришни маҳаллийлаштириш дастури доирасида 

Маҳаллий хом ашё ва материаллар негизида импортнинг ўрнини босувчи ишлаб 

чиқаришларни ташкил этиш, тармоқлараро кооперация алоқаларини ривожлантириш 

мақсадида Ўзбекистон Республикаси Вазирлар Маҳкамасининг «2005 йилгача бўлган 

даврда маҳаллий хом ашё негизида буюмлар ва материаллар ишлаб чиқаришни 

маҳаллийлаштириш дастури тўғрисида” 2000 йил 5 сентябрдаги 342-сонли қарори 

ишлаб чиқилган. 

Ушбу қарорда Ўзбекистон Республикаси Вазирлар Маҳкамасининг комплекслари 

томонидан Макроиқтисодиёт ва статистика вазирлиги, Молия вазирлиги, манфаатдор 

вазирликлар ва идоралар, концернлар, компаниялар, уюшмалар ва корпорациялар, 

корхоналар ва бирлашмалар иштирокида ишлаб чиқилган 2005 йилгача бўлган даврда 

маҳаллий хом ашё негизида буюмлар ва материаллар ишлаб чиқаришни 

маҳаллийлаштириш кўзда тутилган. 

Мамлакатимизда маҳаллийлаштириш дастурларини ривожланишда қуйидаги 

йўналишлари алоҳида эътибор берилганлигини кўришимиз мумкин: 

маҳаллий хом ашё негизида буюмлар ва материаллар ишлаб чиқаришни 

маҳаллийлаштириш; 

тайёр маҳсулотлар, бутловчи буюмлар ва материалларни ишлаб чиқаришни 

маҳаллийлаштиришни чуқурлаштириш ҳисобига товарлар импортини 

мақбуллаштириш; 

маҳаллий хом ашё ва ишлаб чиқариш ресурсларидан кенг фойдаланиш, шунинг 

асосида замонавий рақобатбардош маҳсулот ишлаб чиқаришни кўпайтириш, валюта 

маблағларидан тежамли ва оқилона фойдаланиш; 

импорт ўрнини босадиган ва рақобатбардошли замонавий маҳсулотлар ишлаб 

чиқаришни кўпайтириш; 

экспортга мўлжалланган ва импорт ўрнини босадиган рақобатбардош замонавий 

маҳсулотлар ишлаб чиқаришни кўпайтиришни янада рағбатлантириш; 

экспортга мўлжалланган рақобатбардош маҳаллий маҳсулотларни ишлаб 

чиқаришни кўпайтириш, тармоқлараро ва ички тармоқ саноат кооперациясини 

ривожлантириш; 

ишлаб чиқаришни маҳаллийлаштириш кўламини янада чуқурлаштириш ва 

кенгайтириш, замонавий рақобатбардош экспортга йўналтирилган ва импорт ўрнини 

босадиган маҳсулотларни ишлаб чиқариш ҳажмини оширишни рағбатлантириш; 

маҳаллий хомашё ресурслари негизида замонавий рақобатбардош тайёр 

маҳсулот ва бутловчи буюмлар ишлаб чиқаришни маҳаллийлаштириш кўламини янада 

чуқурлаштириш; 

маҳаллий хомашё ресурслари негизида импорт ўрнини босадиган ва ички 

бозорни зарур истеъмол товарлари, дори-дармон воситалари, ишлаб чиқариш-техник 

аҳамиятдаги маҳсулотлар, бутловчи буюмлар ва материаллар билан тўлдиришни 

таъминлайдиган корхоналар барпо этиш; 

Темир йўл транспортида маҳаллийлаштиришни молиялаштириш мамлакат 

иқтисодиётида ички бозорга етказиб берилган импорт маҳсулотларни ўрнини босувчи 

ва экспортбоп маҳсулотлар ишлаб чиқаришни ташкил этиш мақсадида маҳаллий ишлаб 

чиқарувчиларни қўллаб-қувватлашга қаратилган жараёндир. 

“Импорт ўрнини босиш” атамаси биринчи марта ХХ асрнинг ўрталарида 

ривожланаётган давлатларнинг импортёрлардан ҳимоя қилишга қаратилган чора-

тадбирлар орқали мамлакат саноатини рағбатлантиришга қаратилган сиёсат сифатида 

намоён қилди. Вақт ўтиши билан олимлар томонидан ушбу сиёсатнинг асосий ғоялари 

миллий иқтисодиёт таркибида мавжуд ўзгаришларни амалга оширишнинг муҳим 

механизми деб ҳисоблашди. Кўплаб ривожланаётган давлатлар томонидан импортни 

чеклаш мақсадида турли тарифларни ўрната бошладилар. 

Турли фикрларни ўрганиш ва таққослаш натижасида “Импорт ўрнини босиш” 

атамасининг иқтисодий тоифасини тушунишнинг иккита асосий ёндашуви қуйидаги 

ўзгаришларнинг шартларига асосланган холда ажратиш мумкин:  

1. Маҳаллий ишлаб чиқарувчиларни қўллаб қувватлаш (В.К.Фалман, Д.Н.Зайсев, 

Б.А.Райзберк, Л.Ш.Лозовский, Е.Б.Стародубсева, Т.М.Калашникова, Е.Н.Назарчук, 

О.В.Старовойтова, Л.Н.Азоев, Н.А.Сучкова, Д.А.Смирновлар илмий изланишлар олиб 

борган); 

2. Импортни чегалаш(О.Б.Березинская, А.Л. Ведев, П.А.Кадочников, Э.Ф.Баранов, 

Н.Н.Волкова, Е.В.Волкодавовалар илмий изланишлар олиб борган)[3]. 

Натижа. Ҳозирги вақтда иқтисодчилар ўртасида ривожланиш йўлига чиққан 

мамлакатлар иқтисодиётини юксалтиришнинг, аҳолиси фаровонлигини яхшилашнинг 

асосий омили сифатида – саноатлаштиришдир, деган қарашлар муҳим ўрин тутади. 

Иқтисодчилар шуни қайд этишадики, бунда муҳим ролни ташқи иқтисодий савдо ҳам 

ўйнайди. Шу билан биргаликда, қандай ташқи иқтисодий сиёсат энг муқобил 

бўлишлиги ҳамон мунозарали бўлиб қолмоқда. Ўтган асрнинг 50-60 йилларида 

ривожланган мамлакатларда энг жозибали фаолият бу — импорт ўрнини босиш сиёсати 

саналган. Ушбу сиёсат ривожланаётган мамлакатларда саноатни ўсишига ёрдам берган. 

Ривожланишнинг ушбу стратегияси иқтисодиётни саноатлаштиришни биринчи ўринга 

қўйишни илгари суриб, унга “маҳаллий ишлаб чиқарувчилар маҳсулотларини жалб 

этиш орқали катта ҳажмдаги ички бозордаги таркибий ўзгаришларни келтириб 

чиқарадиган йирик саноат мажмуаларини қуриш ва шундан кейин уларни экспортга 

йўналтириш” орқали эришишни назарда тутади. 

Импорт ўрнини босиш сиёсатининг асосий хусусияти импортни чегаралаш ва 

дискриминация қилиш ёрдамида иқтисодиётни саноатлаштириш ҳисобланади. 

Бошқача сўз билан айтганда, импорт ўрнини босиш сиёсатини олиб бориш ички бозорда 

рақобатга бардошлигини таъминлаш мақсадида маҳаллий ишлаб чиқарувчилар 

ривожланиши учун сунъий рағбатлар (ташқи савдо ва валюта) яратишни назарда 

тутади. Шу билан биргаликда, енгил саноат, умуман республикамиз ташқи иқтисодий 

фаолияти самарадорлигини янада оширишда импорт ўрнини босиш сиёсатини эмас, 

балки экспортга йўналтирилганлик сиёсатини амалга ошириш мақсадга мувофиқ 

бўлади. Экспортга йўналтирилган сиёсатнинг мақсади ҳам иқтисодиётни 

саноатлаштириш ҳисобланади. Аммо унга ташқи савдо чекланишлари ва импорт 

дискриминацияси ёрдамида маҳаллий ишлаб чиқариш орқали импорт ўрнини босиш 

орқали эмас, балки иқтисодиётнинг очиқлиги, ташқи савдонинг эркинлаштирилиши ва 

мамлакат экспорт салоҳиятини кенгайтириш орқали эришилади. 

Хулоса. Бизнинг фикримизча, бундай тарифлар миқдорий ва сифат ўзгаришини 

ҳисобга оладиган импорт ўрнини босувчи сиёсатни самарали амалга ошириш учун 

шарт-шароитларни шакллантиришнинг янги ёндашувларини ишлаб чиқишга имкон 

беради ва келгусида илмий тадқиқотлар учун қўлланиши мумкин. Хулоса қилиб 

айтганда, темир йўл транспортида маҳаллийлаштиришни молиялаштиришнинг 

моҳиятини тушуниш борасида ўрганишлар ўсиб бораётганлиги корхона иқтисодий 

тараққиётнинг барқарор суръатларда ўсишга эришиш учун зарур бўлганлигини 

таъкидлаш лозим. 

